
phlentyn yn byw mewn tlodi
ledled Cymru a Lloegr.

#ArdrawsyGororau

Tlodi Plant yng
Nghymru a Lloegr

3.6 miliwn

o blant yn byw mewn tlodiyny
DU.

Pennodd Deddf Tlodi Plant 2010 darged i drechu tlodi plant erbyn 2020.
Ni wnaeth unrhyw un o wledydd y DU gyflawni'r targed.

Mae miliynau o blant yn y DU heb ddigon o adnoddau i
ddiwallu eu hanghenion sylfaenol. Mae plant yn fwy
tebygol o fynd i dlodi nag unrhyw grwp oedran arall.

2020/21 oedd yr unig flwyddyn ers 2010 pan fu gostyngiad

o fwy nag un pwynt canran yn nifer y plant a oedd yn byw

mewn tlodi. Digwyddodd hynny pan wnaeth Llywodraeth y

DU gyflwyno cynnydd o £20 yr wythnos yn y Credyd
Cynhwysol. Mae’'r mesur hwnnw wedi’i ddiddymu ers
hynny.

Mae’r cynnydd yn lefelau tlodi plant wedi cyd-fynd a
niferoedd cynyddol o blant yn cychwyn derbyn gofal.
Roedd cynnydd mewn tlodi plant a sbardunwyd gan
ostyngiadau mewn budd-daliadau yn gysylltiedig a dros
10,000 yn rhagor o blant yn gorfod cychwyn derbyn gofal
thwng 2015 a 2020, yn cynnwys bron iawn 22,000 o blant
ychwanegol yn dod yn destun cynlluniau amddiffyn plant.
Wrth i’r argyfwng costau byw presennol waethygu, mae'’r
Grwp Gweithredu ar dlodi plant yn rhagweld y bydd
200,000 yn rhagor o blant yn cael eu gwthio i fyw mewn
tlodi oni weithredir yn ddi-oed.

Yn 6l Erthygl 27 Confensiwn y Cenhedloedd Unedig ar
Hawliau’r Plentyn, “y rhiant neu’r rhieni neu eraill sy’'n
gyfrifol amy plentyn sydd yn bennaf gyfrifol am
sicrhau, o fewn eu medrau a’'u galluoedd ariannol, yr
amodau byw sy’n ofynnol ar gyfer datblygiad y
plentyn.” Mae'r wladwriaeth yn ysgwyddo cyfrifoldeb
rhiant corfforaethol am fwy o blant, am gost sylweddol,
oherwydd mae wedi methu & mynd i’r afael yn effeithiol
a thlodi teuluoedd.

Mae’r system nawdd cymdeithasol yn hanfodol i
ddiogelu plant rhag tlodi, ond mae’n rym sydd wedi’i
neilltuo i Lywodraeth y DU. Mae hynny’n golygu nad
oes gan Lywodraeth Cymru gyfrifoldeb am fudd-
daliadau neu gyfraddau lles yng Nghymru. Os yw
Llywodraeth y DU wedi ymrwymo i sicrhau ‘ffyniant
bro’ mewn cymunedau, mae angen gweithredu di-oed

i roi terfyn ar sgandal tlodi plant yn ein gwlad.



Lloegr Cymru

IBeth yw canran presennol plant sy’n byw mewn tlodi?

Pryd gyhoeddwyd y strategaeth genedlaethol ddiweddaraf i drechu
tlodi plant?

A yw’r llywodraeth bresennol wedi ymrwymo i strategaeth
genedlaethol i drechu tlodi plant?

A oes pecynnau cymorth a ‘chostau byw’ ar gyfer plant?

A oes gan y llywodraeth ddull ffurfiol o wrando ar safbwyntiau
plant sy’n byw mewn tlodi?

A oes gweinidog sydd a chyfrifoldeb am drechu tlodi plant?

1 Nid yw pecyn cymorth Llywodraeth y DU a chostau byw yn Lloegr ar gyfer plant yn unig oherwydd mae ar
gyfer teuluoedd yn gyffredinol.

2  Mae Gweinidog Cyfiawnder Cymdeithasol Llywodraeth Cymru yn gyfrifol am “gydlynu mesurau i liniaru
tlodi plant.”

Mae NYAS (y Gwasanaeth Cenedlaethol Eiriolaeth leuenctid) yn elusen ym maes hawliau plant sy’n ymgyrchu
dros hawliau pobl ifanc sydd a phrofiad o dderbyn gofal ledled Cymru a Lloegr, ac mae'n eirioli i sicrhau y
gwrandewir ar eu safbwyntiau wrth wneud penderfyniadau. Rydym yn gweithio i amddiffyn hawl plant i gael
safon byw sy’n ddigonol i sicrhau eu datblygiad corfforol, meddyliol, ysbrydol, moesegol a chymdeithasol. Mae
NYAS wedi ymrwymo i drechu tlodi a’r achosion sydd wrth wraidd hynny.

Mae Nodiadau Briffio Ar draws y Gororau yn gyfres o adroddiadau NYAS sy'n tynnu ar ein profiad o weithio o
fewn gwahanol systemau cenedlaethol Cymru a Lloegr. Eu nod yw tynnu sylw at arfer gorau, a lle mae angen
gwneud gwelliannau i sicrhau bod hawliau pobl ifanc yn cael eu gwarchod yn unol ag UNCRC (Confensiwny
Cenhedloedd Unedig ar Hawliau'r Plentyn). Rhaid i blant a phobl ifanc sydd a phrofiad o fod mewn gofal
dderbyn y gefnogaeth fwyaf effeithiol, ni waeth ble maen nhw'n byw.

